
Umsögn ríkisskattstjöra um frumvarp til laga um breytingu á lögreglulögum - 753. 
mal.

Ríkisskattstjóri hefur þann 11. maí 2011 móttekið tölvupóst þar sem embættinu er gefinn 
kostur á að veita umsögn um ofangreint þingmál,

í frumvarpinu er lagt til að lögregluumdæmum verði fækkað úr átta í sex og að 
umdæmismörkin verði ekki lögbundin heldur ákveðin með reglugerð.

Með lögum nr, 136/2009 um breytingu á lögum nr. 90/2003 var ríkisskattstjóra falið að taka 
við stöfum skattstjóra en landið hafði fram að því verið umdæmaskipt eftir landsvæðum með 
níu sjálfstætt skipuðum skattstjórum. ICom breytingin til framkvæmda 1. janúar 2010 og síðan 
hefur landið verið eitt skattumdæmi. Reynslan sem fengist hefur af sameiningunni er sú að 
skattframkvæmdin hefur styrkst og unnt hefur verið að samræma ýmis vinnubrögð og 
skattframlcvæmd eftir að sameiningm átti sér stað. Þá hefur breytingin leitt til þess að unnt 
hefur verið að hagræða tölvuvert einkum á höfuðborgarsvæðinu. Ríkisendurskoðun hefur lýst 
því að sameiningin hafí tekist vel, þótt henni sé vitaskuld langt frá því að vera lokið.

Sé horft til reynslunnar af sameiningu stofnana skattkerfisins má alveg velta upp 
spurningunni hvort nægjanlega langt sé gengið í fyrirliggjandi frumvarpi um 
lögregluumdæmi. Að þess sögðu telur ríkisskattstjóri ekki vera þörf á að gerðar séu 
athugasemdir við efni frumvarpsins.

